
Овој документ содржи информации за снимањето на дојките 
(мамограм) заради рано откривање на рак на дојките.

Што е BreastScreen Victoria?
BreastScreen Victoria е акредитиран дел од BreastScreen 
Australia – национална програма за снимање за рак на дојките. 
Ги повикуваме жените на Викторија кои ги исполнуваат условите, 
на возраст од 50 до 74 години, да прават бесплатно снимање на 
дојките секои 2 години.

Што е снимање на дојките?
Снимање на дојките (breast screen) е рендгенско снимање со 
ниска доза, препорачано на секои 2 години на возраст од 50 
до 74 години. Во BreastScreen Victoria обично правиме по две 
рендгенски снимки на секоја дојка – една одозгора и една од 
страна.

Со снимањето на дојките може да се открие рак што е премногу 
мал за да се напипа. Што поскоро ракот се открие, толку е 
поверојатно дека лекувањето ќе биде успешно.

Зошто сум повикана на снимање на дојките?
Сите жителки на Викторија кои ги исполнуваат условите, на возраст 
од 50 до 74 години, ги повикуваме да ги снимаат дојките секои 2 
години. Така е затоа што доказите за корисноста на снимањето на 
дојките на жените од оваа старосна група се најсилни.

За повеќе информации за вашата старосна група и за условите, 
видете на breastscreen.org.au.

Дали снимањето на дојките е соодветно за мене?
Секој треба да донесе сопствена одлука за снимањето на дојките. 
За повеќе информации за користа и ризиците од снимањето на 
дојки, видете на breastscreen.org.au.

Ако забележите каква било промена на вашите дојки, како што 
се нова грутка, исцедок од брадавиците или црвенило, одете кај 
вашиот доктор што е можно поскоро. Не доаѓајте во BreastScreen 
Victoria.

На некои пациенти може да им е потребна специјална нега што 
не е дел од програмата BreastScreen Victoria. Вие може да не ги 
исполнувате условите за снимање на дојките кај BreastScreen 
Victoria ако:

• Имате голема семејна историја на рак на дојките и/или 
јајчниците

• Сте имале рак на дојките во последните 5 години

Ве молиме разговарајте со вашиот доктор пред да закажете 
термин ако тие услови важат за вас. 

Ако имате импланти на дојките, можете редовно да ги снимате 
дојките секои 2 години. Ве молиме известете го персоналот за тоа 
кога го закажувате снимањето.

Дали сум изложена на ризик?

За повеќе информации или за измени на вашите 
податоци, одете на breastscreen.org.au или  
јавете се на 13 20 50

За помош од преведувач, јавете се на 13 14 50

Преведени информации:  
breastscreen.org.au/translations

TTY 13 36 77 ако имате тешкотии 
со слухот или говорот

BreastScreen Victoria оддава признание на 
поддршката од Викториската влада.

Што ќе се случува на мојот термин за снимање 
на дојките?

Кога ќе дојдете ќе ве поздрави член на нашиот тим, кој ќе ви го 
објасни процесот на снимање. Жена рендгенолог ќе ве одведе 
во собата за мамографија. Ве молиме побарајте ако сакате 
наметка. Кога сте спремни, рендгенологот ќе направи најмалку 
по две рендгенски снимки на секоја дојка. Процесот ќе трае околу 
10 минути.

Рендгенските снимки на вашите дојки независно ќе ги разгледаат 
две или повеќе специјално обучени здравствени професионални 
лица. Резултатите ќе ви бидат пратени во рок од околу 2 до 4 недели. 
Тие ќе му бидат пратени и на вашиот доктор ако ги дадете неговите 
податоци.

Колку често треба да имам снимање на дојките?
Снимање на дојките треба да имате секои 2 години на возраст од 
50 до 74 години. 

Дали снимањето на дојки е безбедно?
При секое снимање на дојките, тие се изложени на многу мало 
количество на зрачење. Истражувањата покажуваат дека користа 
од снимањето на дојките заради рано откривање на рак ги 
надминува сите ризици од зрачењето.

Дали снимањето на дојките ќе боли?
Нормално е да не се чувствувате пријатно за време на снимањето 
на дојките, но тоа би требало да трае само неколку секунди. Тоа е 
затоа што вашите дојки треба да бидат цврсто притиснати меѓу 
две плочи на машината за мамографија, за да добиеме јасни 
рендгенски снимки. Ве молиме речете ѝ на рендгенологот ако 
почувствувате болка. Таа ќе соработува со вас за да обезбеди 
вашето снимање на дојки да биде што е можно покомфорно. 
Во секое време може да побарате снимањето да биде прекинато.

Што треба да правам меѓу две снимања на 
дојките?
Рак на дојка може да се појави во секое време. Дури и ако сте 
имале снимање на дојки секои 2 години, важно е да бидете свесни 
за ризикот од рак на дојки. Ви препорачуваме да знаете како 
вашите дојки нормално изгледаат и како ги чувствувате на допир. 
Ако забележите било каква промена кај вашите дојки, одете кај 
вашиот доктор што е можно поскоро.

Дали со снимањето на дојките се откриваат сите 
случаи на рак?
Снимањето на дојките е најдобриот начин за откривање на рак 
на дојка во рана фаза. Меѓутоа, снимањето не е 100% точно. 
Постои мала шанса рендгенските снимки на дојките да изгледаат 
нормално дури и ако е присутен рак на дојки.

Снимањето на дојки е ваш избор – и секој е различен. Како помош 
да донесете информирана одлука дали снимањето на дојките е 
соодветно за вас, видете на breastscreen.org.au или разговарајте 
со вашиот доктор.

Е бесплатна

Нашата програма

Рендгенологот е жена

Трае околу 10 минути

Не е потребна Medicare 
картичка или упат од доктор

Достапна е ширум Викторија

Закажете на  
breastscreen.org.au 
или јавете се на  
13 20 50

https://www.breastscreen.org.au
tel:132050
tel:131450
https://www.breastscreen.org.au/resources/translations
tel:133677
https://www.breastscreen.org.au

